
PER ZONAT E MBROJTURA

| azhurnuar me:
e Ligjin nr.9868, daté 04.02.2008

Né mbéshtetje té neneve 78, 81 pika 1 dhe 83 pika 1 té Kushtetutés, me propozimin e
Késhillit té Ministrave,

KUVENDI
| REPUBLIKES SE SHQIPERISE

VENDOSI:

Neni 1
Objekti i ligjit

Ky ligj ka pér objekt shpalljen, ruajtjen, administrimin, menaxhimin dhe pérdorimin e
géndrueshém té zonave té mbrojtura dhe té burimeve natyrore e biologjike té tyre;
lehtésimin e kushteve pér zhvillimin e turizmit mjedisor; pér informimin dhe edukimin e
publikut dhe pér pérfitime ekonomike, té drejtpérdrejta dhe té térthorta, nga popullsia
vendore, nga sektori publik dhe privat.

Neni 2
Qéllimi i ligjit

1. Qéllimi i kétij ligji &shté té sigurojé mbrojtje té vecanté té pérbérésve té réndésishém té
rezervave natyrore, té biodiversitetit dhe té natyrés, né térési, népérmjet krijimit té zonave
té mbrojtura.

2. Zonat e mbrojtura krijonen pér té siguruar ruajtjen dhe ripértéritjen e habitateve
natyrore, té llojeve, té rezervave dhe té peizazheve natyrore.

3. Ky ligj rregullon mbrojtjen e 6 kategorive té zonave té mbrojtura, gé zbatohen né
territorin e Republikés sé Shqipérisé. Kategorizimi i zonave, statusi dhe niveli i mbrojtjes
pér secilén zoné mbéshtetet né kriteret e Qendrés Botérore té Ruajtjes sé Natyrés (IUCN).

Neni 3
Pércaktimi i termave

Né kuptim té keétij ligji:

1. “Zona té mbrojtura” shpallen territore tokésore, ujore, detare e bregdetare té caktuara
pér mbrojtien e diversitetit biologjik, té pasurive natyrore dhe kulturore,
bashkéshogéruese, té cilat menaxhohen me rrugé ligjore dhe me metoda shkencore
bashkékohore.

2. “Shuméllojshméria _biologjike” (tani e tutje “biodiversiteti”) nénkupton larminé




gjenetike, té llojeve dhe ekosistemeve.

2.1. “Larmia gjenetike” nénkupton térésiné e gjeneve brenda popullatés (popullatave) sé
njé lloji té dhéné, té egér ose té zbutur. Ajo pérfshin popullata té ndryshme té té njéjtit
lloj ose ndryshueshmériné gjenetike brenda njé popullate.

2.2. “Larmia e llojeve” nénkupton térésiné e llojeve, té biméve dhe té kafshéve.

2.3. “Larmia_e ekosistemeve” nénkupton térésiné e tipeve té ekosistemeve.

3. “Sistem territorial i _géndrueshmérisé ekologjike té njé peizazhi” éshté njé
kompleks i integruar sé brendshmi i ekosistemeve natyrore dhe té ndryshuara, i afté té
ruajé géndrueshméri natyrore.

4. “Biogendér” (gendra e biodiversitetit) éshté pjesa e peizazhit, ku sigurohen kushte
afatgjata pér riprodhimin dhe veprimtarité jetésore té organizmave dhe pér zhvillimin
natyror té bashkésive té tyre.

5. “Biokorridor” (korridor biologjik) éshté segmenti i peizazhit, gé lidh biogendrat dhe
mundéson migrimin e organizmave e té bashkésive té tyre, si dhe shkémbimin e té
dhénave gjenetike ndérmjet tyre.

6. “Habitat” éshté mjedisi i disa individéve bimoré ose shtazoré, i popullatave ose i
bashkésive té tyre.

7. “Peizazh” éshté pjesé territori (pérfshiré edhe hapésira detare e bregdetare), me
karakteristika té vecganta té relievit, formuar nga njé kompleks ekosistemesh té integruar
né ményré funksionale, pérfshiré edhe elementé té qytetérimit.

8. ““Shpellé”, sipas Kkétij ligji, éshté njé zgavér/hapésiré néntokésore, mé e gjaté se 5m, e
krijuar né kushte natyrore nén veprimin e faktoréve me origjiné joorganike.

9. “Shpellé vertikale” nénkupton hapésirén vertikale néntokésore, e cila éshté mé e
thellé se 5 m.

10. “Ujévaré natyrore” nénkupton njé formacion ku uji, nén veprimin e forcave té
natyrés, pa ndérhyrjen e njeriut, bie né shtratin e vet lumor nga njé lartési jo mé pak se 1
m.

11. “Kanion” nénkupton njé gryké té thellé, me shpate té réna thiké, té krijuar nga
proceset fiziko-natyrore, né bazén e sé cilés, pérgjithésisht, rrjedhin ujérat sipérfagésore.
12. “Element i réndésishém i peizazhit” éshté njé pjesé e peizazhit me vlera mjedisore,
gjeomorfologjike ose estetike, ¢ mbart njé pamje tipike té peizazhit ose ndihmon né
géndrueshmériné ekologjike té tij.

13. “Zoné buferike” quhet hapésira e kufizuar, né periferi té zonés sé mbrojtur, gé
shérben pér parandalimin ose zbutjen e ndikimeve ekologjikisht t&¢ démshme né mjediset
dhe elementet e réndésishme té njé zone té mbrojtur.

14. “Ekosistem” éshté njé njési qé pérbéhet prej ndérveprimit té organizmave dhe
mjedisit té tyre.

15. “Administrata e zonés sé mbrojtur” éshté organi shtetéror i ngarkuar pér ruajtjen
dhe administrimin e njé zone konkrete té mbrojtur.

16. “Leje mijedisi” éshté dokumenti zyrtar qé léshohet nga autoriteti mjedisor pér
veprimtari ekonomike e shoqérore, té cilat ndikojné ose mund té ndikojné né mjedis,
sipas kérkesave té legjislacionit pér mjedisin.

17. “Rrjeti pérfagésues i zonave té mbrojtura” pérbén sistemin e zonave té mbrojtura
né vendin toné dhe brenda tij pérzgjidhen ekosistemet, habitatet dhe peizazhet kryesore e
pérfagésuese té vendit.

18. “Rrjeti ekologjik” pérbén sistemin e zonave té mbrojtura, té€ njohura né bazeé té rrjetit




pérfagésues té tyre dhe té lidhura me biokorridore. Rrjetet ekologjike dallohen si sisteme
vendore, rajonale dhe ndérrajonale.

19. Me “status té favorshém té ruajtjes sé njé ekosistemi, habitati ose peizazhi’”
nénkuptohet se:

a) shtrirja natyrore dhe sipérfaget brenda késaj shtrirjeje jané té géndrueshme ose
né rritje;

b) struktura dhe funksionet e vecanta, té cilat jané té nevojshme pér mirémbajtjen
afatgjaté, ekzistojné dhe mund té vazhdojné té ekzistojné pér té ardhmen e afért;

C) speciet e veta tipike kané njé status té favorshém ruajtjetje.

20. “Ruajtja” nénkupton ndérmarrjen e njé séré masash, pér té mbajtur ose rivendosur
né njé status té favorshém habitatet natyrore dhe popullatat e llojeve té florés dhe faunés
Sé egér.

21. “Habitatet natyrore” jané sipérfaget tokésore ose detare, té dallueshme pér nga
tiparet gjeografike, abiotike dhe biotike, natyrore ose gjysménatyrore.

22. “Tipa habitati natyror, me interes pér komunitetin evropian” jané ata tipa, gé
gjenden né territorin e Republikés sé Shqipérisé dhe plotésojné njérén nga kushtet e
méposhtme:

i) jané né rrezik zhdukjeje né shtrirjen e tyre natyrore;

ii) kané njé shtrirje té vogél natyrore, si pasojé e regresit té tyre ose té sipérfages
Sé tyre té kufizuar;

iii) pérfagésojné shembuj té jashtézakonshém té karakteristikave tipike té
rajoneve biogjeografike, alpine dhe mesdhetare.

23. “Tipat pérparésoré té habitateve natyrore” jané habitate natyrore, me interes pér
komunitetin evropian, né rrezik zhdukjeje, té cilat ndodhen né territorin e Republikés sé
Shqipérisé, pér ruajtjen e té cilave Republika e Shqipérisé ka pérgjegjési té vecanteé.

24. “Habitat i njé lloji”” éshté njé mjedis, qé pércaktohet nga faktoré specifiké, biotiké
dhe abiotiké, ku lloji jeton né ¢do fazé té ciklit biologjik té tij.

25. “Lloje me interes pér _komunitetin _evropian” jané lloje qé, brenda territorit té
Republikés sé Shqipérisé, plotésojné njérén nga kushtet e méposhtme:

i) jané té rrezikuara, me pérjashtim té atyre llojeve, shtrirja natyrore e té cilave
éshté e paréndésishme né territor;

ii) jané té prekshme, gé do té thoté se ka té ngjaré té béhen pjesé e kategorive "té
rrezikuara" né njé té ardhme té afért, nése faktorét shkaktaré vazhdojné té veprojné;

iii) jané té rralla, qé do té thoté se jané lloje me numér té kufizuar, té cilat, edhe
pse pér ¢astin nuk jané té rrezikuara apo té prekshme, ndodhen né situaté kritike;

iv) jané endemike dhe kérkojné vémendje té posacme pér shkak té natyrés sé
vecanté té habitatit té tyre dhe/ose ndikimit t¢ mundshém té shfrytézimit né habitatin
pérkatés dhe/ose ndikimit té mundshém té shfrytézimit té tyre mbi statusin e ruajtjes.

26. “Lloje pérparésore” jané llojet me interes pér komunitetin evropian, té rrezikuara,
pér ruajtjen e té cilave Republika e Shqipérisé, pér sa i pérket shtrirjes sé tyre natyrore, ka
pérgjegjési té vecanté.

27. “*Zoné” éshté sipérfagja e pércaktuar gjeografikisht, shtrirja e sé cilés pérshkruhet me
hollési.

28. “Zoné me interes pér komunitetin _evropian” éshté zona, rajoni apo rajonet
biogjeografike, té cilave ajo u pérket, gé ndikojné dukshém né mirémbajtjen apo
rivendosjen e tipit té habitatit natyror, me interes pér komunitetin evropian, ose té llojeve,




me interes pér komunitetin evropian, né njé status ruajtjeje té favorshém, ose qé ndikon
dukshém né ruajtjen e diversitetit biologjik, brenda rajonit apo rajoneve biogjeografike né
fjalé.

Pér llojet shtazore, qé gjenden né sipérfage té gjera, zonat me interes pér komunitetin
evropian pérputhen me vendet brenda shtrirjes natyrore té kétyre llojeve, duke
pérfagésuar faktoré fiziké ose biologjiké, thelbésoré pér jetén dhe riprodhimin e tyre.

29. “Zona té vecanta ruajtjeje” jané zona me réndési pér komunitetin evropian, té
pércaktuara té tilla nga Republika e Shqipérisé me njé akt normativ, administrativ ose
kontraktual, ku pércaktohen masat e nevojshme ruajtése pér mbajtjen ose rivendosjen né
njé status té favorshém ruajtjeje té habitateve natyrore ose té popullatave té llojeve, pér té
cilat éshté pércaktuar zona.

Neni 4
Kategorité e zonave té mbrojtura

1. Pjesé té réndésishme ose té kércénuara té territorit shpallen zona té mbrojtura, sipas
kétyre kategorive:

a) rezervé strikte natyrore/rezervat shkencor/ (Kategoria I);

b) park kombétar (Kategoria I1);

¢) monument natyror (Kategoria I11);

¢) rezervat natyror i menaxhuar/zoné e menaxhimit té habitateve dhe llojeve
(Kategoria IV);

d) peizazh i mbrojtur (Kategoria V);

dh) zoné e mbrojtur e burimeve té menaxhuara/zoné e mbrojtur me pérdorim té
shuméfishté (Kategoria VI).
2. Rreth njé zone té mbrojtur mund té shpallet njé zoné buferike.
3. (e shfugizuar)

Neni 4/1
Kriteret

Pér shpalljen zoné e mbrojtur, territori duhet té plotésojé, té paktén, njérén prej kritereve
té méposhtme:

a) té keté diversitet té larté té llojeve dhe/ose té habitateve;

b) té keté dendési té ulét té llojeve dhe/ose habitateve;

C) té keté pérfagésueshméri;

¢) té keté minimumin kritik té madhésisé sé ekosistemit;

d) té keté natyralitet, trashégimi dhe integritet;

dh) té keté vlera shkencore;

e) té karakterizohet nga prekshméria ekologjike/llojet e prekshme;

€) té karakterizohet nga papérséritshméria/llojet endemike;

f) té mos rrezikohet nga ndérhyrjet e veprimtarive njerézore;

g) té keté mundési pér ruajtjen e jetés sé egér.

Neni 4/2
Zonimi i territorit té zonés sé mbrojtur



1. Territori i zonés sé mbrojtur ndahet né nénzona, sipas réndésisé sé habitateve dhe té
ekosistemeve gé béjné pjesé né to.

2. Zonimi i brendshém mund té pérmbajé zonén gendrore, zonén e rekreacionit, zonén e
pérdorimit tradicional, zonén e zhvillimit t¢ géndrueshém dhe nénzona té tjera qé i
pérshtaten territorit. Ministri pérgjegjés pér mjedisin pércakton, me udhézim, kérkesat
dhe ményrén e zonimit té territorit té njé zone té mbrojtur.

3. Zonimi pérputh shkallén e mbrojtjes me vecorité e nénzonés, duke mbajtur parasysh
natyrén e zonés, llojet e veprimtarive njerézore gé zhvillohen né té dhe ndikimin e tyre né
natyré.

4. Vendimi i Késhillit te Ministrave, gé shpall zonén e mbrojtur, pércakton emértimin,
sipérfagen dhe shkallén e mbrojtjes sé nénzonave té saj.

Neni 4/3
Pércaktimi i zonave té vecanta té ruajtjes

1. Zonat ku strehohen tipat e habitateve natyrore, me interes pér komunitetin evropian
dhe té habitateve te llojeve, me interes pér kété komunitet, shpallen zona té vecanta
ruajtjeje. Kéto zona jané pjesé e rrjetit ekologjik kombétar dne mund té pérfshijné edhe
zona té mbrojtura brenda rrjetit pérfagésues té zonave té mbrojtura, si dhe ekosisteme,
habitate e peizazhe jashté kétij rrjeti.

2. Vlerésimi i réndésisé sé zonave pér cdo habitat natyror, pérfshiré tipat e habitateve
natyrore pérparésore dhe llojet pérparésore, kryhet sipas kétyre kritereve:

A. Kriteret e vlerésimit té zonés pér njé tip té caktuar habitati natyror, me interes pér
komunitetin evropian:

a) shkalla e pérfagésueshmérisé sé tipit té habitatit natyror né zonén pérkatése;

b) sipérfagja e zonés sé mbuluar nga tipi i habitatit natyror né raport me
sipérfagen e pérgjithshme, té mbuluar nga ai tip habitati natyror, brenda territorit
kombétar;

c) shkalla e ruajtjes sé strukturés dhe funksioneve té tipit té habitatit natyror né
fjalé dhe mundésité e ripértéritjes;

¢) vlerésimi global i vlerés sé zonés pér ruajtjen e tipit pérkatés té habitatit
natyror.

B. Kriteret e vlerésimit té zonés pér njé lloj, me interes pér komunitetin evropian:

a) madhésia dhe dendésia e popullatés sé llojit té pranishém né zoné né raport me
popullatat e pranishme brenda territorit kombétar;

b) shkalla e ruajtjes sé tipareve té habitatit, té cilat jané té réndésishme pér llojin
né fjalé dhe mundésité e ripértéritjes;

c) shkalla e izolimit té popullatés sé pranishme né zoné né raport me shtrirjen
natyrore té llojit;

¢) vlerésimi global i vlerés sé vendit pér ruajtjen e llojit pérkatés.

3. Né bazeé té kritereve, té pércaktuara né pikén 2 té kétij neni dhe té té dhénave pérkatése
shkencore, ministri pérgjegjés pér mjedisin miraton listén e zonave shqiptare, duke
pércaktuar tipat e habitateve natyrore, me interes pér komunitetin evropian dhe llojet, me
interes pér kété komunitet, autoktone pér territorin shqiptar e qé ndodhen né zoné. Né
listé identifikohen ato zona, ku gjenden njé ose disa tipa habitatesh natyrore pérparésore



ose lloje pérparésore.

4. Pér llojet e kafshéve, gé gjenden né sipérfage té gjera, zonat pérputhen me vendet
brenda shpérndarjes natyrore té kétyre llojeve dhe pérfagésojné faktorét fiziké dhe
biologjiké, thelbésoré pér jetén dhe riprodhimin e tyre.

Pér llojet ujore, gé gjenden né sipérfage té gjéra, zonat propozohen vetém né rastet kur
jané qartésisht té identifikueshme dhe pérfagésojné faktorét fiziké dhe biologjiké, té
domosdoshém pér jetén dhe riprodhimin e tyre.

5. Lista dhe té dhénat pérkatése pér ¢do zoné i dérgohen Komisionit Evropian. Té dhénat
pérfshijné hartén e zonés, emrin, vendndodhjen, shtrirjen dhe té dhéna té tjera, si rezultat
I zbatimit té kritereve té pérmendura né pikén 2 té kétij neni. Té dhénat paragiten né
formatin e miratuar prej komisionit.

6. Rregullat pér shpalljen e zonave té vecanta té ruajtjes miratohen me vendim té
Késhillit t¢ Ministrave.

Neni 4/4
Menaxhimi i zonave té vecanta té ruajtjes

1. Pér zonat e vecganta té ruajtjes, ministria pérgjegjése pér mjedisin merr masa mbrojtése,
ku pérfshihen planet menaxhuese, té hartuara pér zonat ose té integruara né plane té tjera
zhvillimi, si dhe masa juridike, administrative ose kontraktuale, né pérputhje me kérkesat
ekologjike té tipave té habitateve natyrore, me interes pér komunitetin evropian dhe té
llojeve me interes pér kété komunitet.

2. Pér té shmangur shkatérrimin e habitateve natyrore dhe té habitateve té llojeve né
zonat e vecanta té ruajtjes, si dhe shqgetésimin e llojeve, pér té cilat kéto zona jané
pércaktuar, ministria pérgjegjése pér mjedisin u kérkon personave fiziké e juridiké,
veprimtaria e té ciléve ndikon negativisht né zoné, té zbatojné kérkesat e pércaktuara né
lejen mjedisore.

3. Cdo plan ose projekt, gé mund té ndikojé né zoné, i nénshtrohet procedurave ligjore té
vlerésimit té ndikimit né mjedis. Ministria pérgjegjése pér mjedisin pranon planin ose
projektin, vetém pasi sigurohet se ai nuk ndikon negativisht ne integritetin e zonés, si dhe
pasi ka marré mendimin e publikut.

4. Pér planin ose projektin, qé do té zbatohet pér nevoja té ngutshme me interes publik
parésor, ministria pérgjegjése pér mjedisin i kérkon zbatuesit marrjen e masave
kompensuese, gé sigurojné respektimin e ruajtjes sé pérgjithshme dhe vé né dijeni pér to
edhe Komisionin Evropian.

5. Kur éshté e nevojshme, né kuadér té planifikimit té pérdorimit té tokés, ministria
pérgjegjése pér mjedisin u kérkon hartuesve dhe zbatuesve té planifikimit té tokeés
menaxhimin e vecgorive té peizazhit, me rendési té vecanté pér florén dhe faunén e egér.

6. Ministria pérgjegjése pér mjedisin mbikéqyr statusin e ruajtjes sé habitateve natyrore
dhe té llojeve, duke u kushtuar kujdes té vecanté habitateve natyrore pérparésore dhe
llojeve pérparésore, si dhe nxit kérkimet dhe punén shkencore, duke pasur parasysh
kérkesat e kétij neni.



Neni 5
Rezerveé strikte natyrore

1. Territore jo mé té vogla se 50 ha, me vlera natyrore té vecanta, té formuara nga
ekosisteme natyrore ose lehtésisht té ndryshueshme, gé pérfagésojné biogendra dhe
biokorridore me réndési kombétare dhe rajonale, shpallen rezervé strikte natyrore.
2. Né rezervén strikte natyrore zbatohet shkalla e paré e mbrojtjes, ku jané té ndaluara:

a) prerja e druréve dhe e shkurreve;

b) pérdorimi i kimikateve dhe i plehrave kimike;

c) ndértime té cdo lloji;

¢) nxjerrja e mineraleve dhe e torfave;

d) gjuetia dhe peshkimi;

dh) ndezja e zjarreve; .

e) kullotja, kalimi i kafshéve shtépiake dhe ndértimi i objekteve pér mbajtjen e
tyre;

€) ngritja e objekteve clodhése, argétuese dhe sportive;

f) kalimi népér shtigje, me pérjashtim té pronarit ose té pérdoruesit té tokés;

g) lévizja me mjete motorike t€ cdo lloji, me pérjashtim té makinave té
administratés sé ruajtjes sé rezervatit dhe té zjarrfikésve;

gj) vozitja me barka, kanoe dhe mjete té tjera lundrimi;

h) riprodhimi intensiv i kafshéve té gjahut.
3. Zoné buferike e rezervatit strikt natyror mund té shpallet territori rreth rezervatit, me
gjerési rreth 100 m nga kufiri i tij.
4. Veprimtarité e tjera, gé kérkohen té ushtrohen né rezervat ose né zonén e tij buferike,
duhet té pajisen me leje mjedisi.

Neni 6
Park kombétar

1. Territoret e gjera, zakonisht jo mé té vogla se 1000 ha, unike pér nga vlerat kombétare
dhe ndérkombétare, njé pjesé e madhe e té cilave jané ekosisteme natyrore, té ndikuara
pak nga veprimtaria e njeriut, ku bimét, kafshét dhe mjedisi natyror, fizik jané té njé
réndésie té vecanté shkencore dhe edukative, shpallen park kombétar.

2. Né parkun kombétar zbatohet shkalla e dyté e mbrojtjes, ku jané té ndaluara:

a) shfrytézimi i tokés me teknologji intensive, me mjete dhe ményra qé
shkaktojné ndryshime rrénjésore né biodiversitet, né strukturén dhe funksionet e
ekosistemeve ose gé démtojné né ményré té pandreqshme sipérfagen e tokes;

b) neutralizimi i mbetjeve me origjiné jashté territorit té parkut kombétar;

c¢) shpérndarja e kafshéve dhe e biméve jovendase, kur ato sjellin ndryshime né
biodiversitetin e zonés;

¢) riprodhimi intensiv i kafshéve té gjahut, me pérjashtim té riprodhimeve
shpétuese;

d) ndértimi i rrugéve, autostradave, hekurudhave, zonave urbane, linjave té
tensionit té larté dhe sistemeve té naftés dhe gazit me shtrirje té gjaté;

dh) larja dhe spérkatja e rrugéve me kimikate;

e) mbjellja e pyjeve monokulturg;



€) ndezja e zjarreve jashté vendeve e pikave té caktuara;

f) 1évizja e mjeteve té transportit jashté rrugéve té caktuara;

g) gjuetia me ushgime té helmuara;

gj) nxjerrja e mineraleve, guréve, torfave me pérjashtim té guréve dhe rérés pér
mirémbajtjen e parkut;

h) veprimtari masive sportive, turistike, jashté pikave té caktuara;

1) organizimi i garave me automjete e motogikleta.
3. Né kété zoné mund té ushtrohen, por vetém pasi té pajisen me leje mijedisi,
veprimtarité gé synojné:

a) ndryshimin e gjendjes natyrore té rezervave ujore, burimeve, ligeneve dhe
sistemeve té zonave té lagura;

b) ngritjen dhe funksionimin e objekteve pér géllime ushtarake dhe mbrojtjeje;

c) programe kérkimore-shkencore dhe monitoruese;

¢) veprimtari kérkimore shkencore, arkeologjike, paleontologjike dhe pér
mbartjen e gjetjeve té tilla.

d) pérdorimi ose magazinimi i pérkohshém i agrokimikateve;

dh) veprimtari té tjera gé nuk ndalohen shprehimisht nga pika 2 e kétij neni.
4. Administrata e ruajtjes sé parkut mund té miratojé:

a) kullotjen dhe kalimin e kafshéve shtépiake dhe ngritjen e objekteve té lehta ose
té pérkohshme pér mbajtjen e tyre;

b) vendosjen e stendave, tabelave té té dhénave, reklamave, shenjave dhe
posterave;

c) vozitjen me barka, kanoe dhe mjete té tjera lundrimi;

¢) fluturime joushtarake me helikopteré, balona, deltaplane etj;

d) 18vizje dhe parkim automjetesh jashté rrugéve dhe vendeve té caktuara;

dh) ngjitje alpine, ski, kampingje dhe ndezje zjarri jashté pikave té caktuara;

e) mbledhje bimésh, frutash, farash e kérpudhash.

€) ushtrim veprimtarish té strukturave turistike sezonale gé nuk kérkojné zénie
pérfundimtare té tokés.
5. Kur administrata e ruajtjes sé parkut véren se cenohet géllimi pér té cilin ky park éshté
shpallur park kombétar, mund té kufizojé ose té ndalojé pérkohésisht Iévizjen e mjeteve
té transportit, gjuetiné e peshkimin dhe veprimtari té tjera té lejuara.
6. Zona buferike e parkut kombétar mund té shpallet territori rreth parkut, me gjerési
rreth 50 m nga kufiri i tij.

Neni 7
Monument natyror

1. Formacioni natyror (pérfshiré edhe dru té vecanté), me sipérfage deri 50 ha, formacioni
i vecanté gjeologjik dhe gjeomorfologjik, njé depozité mineralesh ose njé habitat i njé
lloji té rrallé e té kércénuar ose me réndési e vleré té vecanté shkencore dhe estetike,
shpallet monument natyror.

2. Né njé monument natyror zbatohet shkalla e paré e mbrojtjes.

3. Né pajtim me shkallén e mbrojtjes sé zonés Ministri i Mjedisit, né bashképunim me
Ministrin e Rregullimit té Territorit dhe Turizmit dhe Ministrin e Pushtetit Vendor dhe
Decentralizimit, miratojné rregulla té vecanta pér kalim vizitorésh (turisté), pér afate té



shkurtra kohore.

Neni 8
Shpellat si monument natyror

1. Shpellat shpallen monumente natyrore.

2. Hyrja né shpella, eksplorimi dhe studimi i shpellave béhen me leje nga Ministria e
Mijedisit, e cila jepet me propozimin e autoriteteve vendore pérkatése, institucioneve
shkencore dhe organizatave jofitimprurése té specializuara, né pérputhje me
rekomandimet e tyre.

3. Zbulimi i shpellave té reja dhe rezultatet e eksplorimit té tyre i béhen té njohura, me
raporte té hollésishme, Ministrisé sé Mjedisit. Ministria u dérgon kopje té raportit
Akademisé sé Shkencave, universiteteve dhe organizatave jofitimprurése té interesuara,
si dhe autoriteteve vendore pérkatése. Eksploruesve u njihet dhe u sigurohet e drejta e
autorésisé sé zbulimit.

4. Shpellat mund té vizitohen, té pérdoren pér géllime turistike ose mjekésore vetém pasi
té jené pérshtatur pér kéto veprimtari me autorizim dhe nén mbikéqyrjen e agjencive
rajonale té mijedisit dhe té strukturave pérkatése té turizmit dhe pushtetit vendor.
Pérgatitja dhe pérdorimi i tyre mund té béhen nga subjekte publike ose private té pajisura
me leje mjedisi. Késhilli i Ministrave pércakton rregullat, kriteret dhe procedurat, té
drejtat e detyrimet pér dhénien e shpellave né pérdorim. Eksplorimi, hyrjet e autorizuara
dhe ¢do pérdorim i shpellave, duhet té sigurojné mbrojtjen dhe pastértiné e tyre, ruajtjen e
mikroklimés, té regjimit ujor, té ekosistemeve, té tipareve gjeologjike dhe
gjeomorfologjike, té gjetjeve paleontologjike e arkeologjike dhe té gjallesave.

5. Pér shpellat, kanionet e ujévarat zbatohet shkalla e paré e mbrojtjes.

6. Shpellat, kanionet dhe ujévarat natyrore nuk rrethohen me zoné buferike.

Neni 9
Rezervat natyror i menaxhuar
(Park natyror)

1. Territoret gé pérfagésojné biogendra dhe biokorridore me réndési rajonale e vendore
ose zonat me bimé, kafshé, minerale e gjetje paleontologjike, vecanérisht té mbrojtura
ose zonat gé pérdoren pér géllime studimore, edukative dhe kulturore shpallen rezervat
natyror i menaxhuar (zoné e menaxhimit té habitateve dhe llojeve).
2. Né zonén e menaxhimit té habitateve dhe llojeve zbatohet shkalla e treté e mbrojtjes,
ku ndalohen:

a) ndryshimi i gjendjes natyrore té rezervave ujore, burimeve, ligeneve dhe
sistemeve té zonave té lagura;

b) depozitimi i kimikateve;

c) lévizja dhe parkimi i automjeteve jashté rrugéve publike dhe vendeve té
caktuara pér parkim;

¢) mbledhja e biméve, mineraleve, gjetjeve poleontologjike dhe e guréve;

d) ngritja dhe funksionimi i objekteve pér géllime ushtarake dhe mbrojtjeje.

dh) vendosja e stendave, tabelave té té dhénave, reklamave, shenjave dhe
posterave, me pérjashtim té atyre gé japin té dhéna pér objektivat e mbrojtjes sé



rezervatit;

e) ngjitjet alpine, skité, kampingjet dhe ndezja e zjarreve jashté pikave té
caktuara.
3. Veprimtarité e parashikuara né pikén 2 té nenit 5 té kétij ligji dhe ¢do veprimtari tjetér,
gé nuk ndalohet nga ky nen, mund té ushtrohen, pasi té pajisen me leje mjedisi.
4. Zoné buferike e zonés sé menaxhimit té habitateve dhe llojeve mund té shpallet
territori rreth saj, me gjerési 50 m nga kufiri i zonés.
5. Pér shfrytézimet turistike té formacioneve natyrore, té cilat ndodhen né kété rezervat,
Ministri i Mjedisit dhe Ministri i Rregullimit té Territorit dhe Turizmit, si dhe Ministri i
Pushtetit Vendor dhe Decentralizimit t& miratojné rregulla té géndrueshme dhe té
kontrollueshme pér kalime vizitorésh (turisté) vetém pér afate kohore té shkurtra, duke
respektuar masat mbrojtése té shkallés sé treté.

Neni 10
Peizazhi i mbrojtur

1. Territoret mé té médha se 1000 ha, me peizazh harmonik e té formuar miré, me reliev
té zhvilluar karakteristik, me larmi ekosistemesh, detare ose tokésore, me monumente
historike, shpallen peizazh i mbrojtur.
2. Né njé peizazh té mbrojtur zbatohet shkalla e katért e mbrojtjes, ku ndalohen:

a) mbjellja e pyjeve monokulturé;

b) neutralizimi i mbetjeve dhe ndezja e zjarreve jashté vendeve e pikave té
caktuara;

c) shpérndarja e kafshéve dhe e biméve jovendase;

¢) gjuetia me ushgime té helmuara;

d) ndértimi i autostradave, i kanaleve lundruese dhe i zonave urbane;

dh) lévizja me mjete trasporti jashté rrugéve dhe vendeve té caktuara. Ky rregull
nuk zbatohet pér automjetet dhe makinerité shtetérore, bujgésore e pyjore, té zjarrfikésve,
autoambulancave, makinerive té shérbimeve veterinare dhe atyre t€ menaxhimit té
ujérave;

e) organizimi i garave me automjete, motogikleta e bigikleta.
3. Veprimtarité qé ndryshojné pérdorimin e territorit, ndértimet, pérdorimi i kimikateve e
pesticideve, trajtimi i ujérave té zeza né ferma, pér zona mé té médha se 2 ha dhe
veprimtarité e tjera, qé nuk ndalohen shprehimisht nga pika 2 e kétij neni, mund té
ushtrohen vetém pasi té jené pajisur me leje mjedisi dhe té miratohen né Késhillin e
Rregullimit té Territorit t€ Republikés sé Shqipérisé.

Neni 11
Zoné e mbrojtur e burimeve té menaxhuara

1. Zonat gé pérfshijné territore té gjéra e, relativisht, té izoluara dhe té pabanuara, ku
hyhet me véshtirési ose rajone gé jané ende pak té populluara dhe gé mund té jené nén
presion té vazhdueshém pér t’u populluar dhe pérdorur mé gjerésisht dhe kthimi i tyre pér
pérdorim intensiv éshté i pagarté ose i papérshtatshém, shpallen zona té mbrojtura té
burimeve té menaxhuara.

Hyrja e kufizuar né to nénkupton gé kéto zona, normalisht, do té kérkojné kontroll, i cili



do té varet nga presionet pér té hyré dhe pérdorur zonén.

2. Kjo kategori mund té pérdoret dhe pér ato zona qé jané té mbrojtura me legjislacion,
por gé nuk jané pérdorur pér ndonjé arsye.

3. Né njé zoné té mbrojtur té€ burimeve té menaxhuara zbatohet shkalla e katért e
mbrojtjes.

Neni 11/1
Parqget natyrore rajonale

1. Pérve¢ zonave té mbrojtura, me karakter kombétar, gé pérfshihen né rrjetin
pérfagésues té zonave té mbrojtura, késhillat e gargeve, pér nevoja té komunitetit, mund
té shpallin parge natyrore rajonale mjedise, gé jané proné e tyre e qé kané vlera natyrore,
té tilla si pyje, kullota, rezervuarg, ligatina etj.

2. Parget natyrore rajonale sigurojné njé pérdorim té géndrueshém té territorit dhe
zhvillimin e veprimtarive, gé i pérshtaten karakterit té zonés.

3. Procedurat e propozimit e té€ miratimit dhe rregullat e administrimit té pargeve natyrore
rajonale miratohen nga Késhilli i Ministrave, me propozimin e ministrit pérgjegjés pér
mjedisin.

Neni 12
Pyjet, ujérat dhe pasuri té tjera natyrore brenda zonave té mbrojtura

1. Pyjet né zonat e mbrojtura pérjashtohen nga klasifikimi si pyje pér shfrytézim.

2. Menaxhimi i pyllit dhe i pasurive pyjore, i ujérave e pasurive ujore, si dhe i pasurive té
tjera proné shtetérore, qé ndodhen brenda njé zone té mbrojtur, béhen nga administrata e
ruajtjes sé zonés. Administrata kéto veprimtari i ushtron drejtpérdrejt ose népérmjet njé
subjekti té autorizuar prej saj.

3. Kur kéto pasuri jané proné private, ato menaxhohen e pérdoren nga pronari ose
pérdoruesi i ligjshém vetém né pérputhje me planin e menaxhimit té zonés, té miratuar
nga Ministria e Mjedisit.

4. Dispozitat pér ndérhyrjet kundér démtuesve dhe sémundjeve qé sjellin déme né pyjet
0se né ujérat e zonave té mbrojtura zbatohen vetém me miratimin e administratés sé
zonés pérkatése dhe né shkallén e pércaktuar prej saj.

Neni 13
Shpallja dhe menaxhimi i zonave té mbrojtura

1.1. Shpallja e njé zone té mbrojtur dhe zonimi i saj béhen me vendim té Késhillit té
Ministrave, me propozimin e ministrit pérgjegjés pér mjedisin, pas marrjes sé mendimit
té institucioneve té specializuara dhe té organeve té geverisjes vendore, té cilat kané
marré, paraprakisht, mendimin e pronaréve privaté, pronat e té ciléve do té pérfshihen né
zonén e mbrojtur.

2. Késhilli 1 Ministrave miraton procedurat pér propozimin dhe shpalljen e zonave té
mbrojtura dhe buferike. Ato pérgatiten nga Ministria e Mjedisit né mbéshtetje té kritereve
té konventés sé biodiversitetit, t¢ udhézimeve pérkatése té Bashkimit Europian dhe té
planeve e strategjive mjedisore kombétare.



3. Cdo person fizik a juridik ka té drejté t’i kérkojé ministrisé qé territori i vet privat ose
pjesé e objekteve natyrore té veta, té shpallen ose té pérfshihen né njérén nga kategorité e
zonave té mbrojtura.

Neni 14
Shpallja e zonave té mbrojtuara

1. Né propozimin pér té shpallur njé zoné té mbrojtur do té pérfshihen té paktén:

a) argumentimi pér Krijimin e zonés sé mbrojtur mbéshtet objektivat e planit té
administrimit té rrjetit pérfagésues té kétyre zonave, epérsité dhe mangésité e krijimit té
zonés, zonimin e saj, si dhe shkallét e mbrojtjes, té propozuara pér secilén zoné;

b) rezultatet e procesit té késhillimit me grupet e interesuara té shoqgérisé civile,
vecanérisht miratimi nga bashkésia vendore, brenda dhe rreth zonés sé propozuar, duke
pérfshiré komentet e marra dhe reflektimet né propozim;

c) njé vézhgim fizik i vendit té propozuar;

¢) njé vlerésim i ndikimit né mjedis, duke pérfshiré identifikimin e proceseve dhe
té kategorive té veprimtarive, té cilat mund ta kércénojné diversitetin biologjik dhe
atribute té tjera té vendit té propozuar, duke pérfshiré zonat pérreth;

d) njé vézhgim té ndikimit shogéror dhe ekonomik té popullatés vendore, qé
pérfshin pérdorimin e zonés sé propozuar dhe ndikimin e mundshém té zonés sé mbrojtur
né kéto pérdorime;

dh) njé pérshkrim té masave kompensuese, gé mund té nevojiten té merren pér té
adresuar transferimin e pronésisé dhe té té drejtave pér pérdorimin e elementéve té
diversitetit biologjik.

2. Organet shtetérore marrin masa té pérkohshme pér mbrojtjen dhe administrimin sipas
rastit.

Neni 15
Planet e menaxhimit té zonés sé mbrojtur

1. Ministria e Mjedisit, organet e tjera shtetérore dhe organet e geverisjes vendore ose né
bashképunim me té tretét, hartojné pér secilén zoné té mbrojtur planet e menaxhimit té
késaj zone.
2. Té gjitha planet e menaxhimit té zonés sé mbrojtur, gé nuk jané hartuar nga Ministria e
Mijedisit, duhet té miratohen nga kjo Ministri, pér té siguruar pérputhshmériné me
objektivat e kétij ligji ose té ligjeve té tjera gé lidhen me té.
3. Planet e menaxhimit té zonés sé mbrojtur do té pérfshihen né politikat, planet,
programet dhe veprimtarité qeveritare, gé lidhen me to, dhe né vendimmarrjen né nivele
kombétare, rajonale ose vendore.
4. Planet e menaxhimit té zonés sé mbrojtur do té pérfshijné té paktén:

a) objektivat e menaxhimit té zonés sé mbrojtur;

b) mekanizmat dhe autoritetin drejtues, si té Ministrisé sé Mjedisit, ashtu edhe té
organeve té tjera shtetérore ose té organizatave té tjera ose personave juridiké e fiziké;

c) proceset dhe kategorité e veprimtarive, té cilat kércénojné ose jané kércénuese
pér zonén e mbrojtur, duke pérfshiré edhe zonat rrethuese;

¢) masat rregullatore ose administrative gé nevojiten pér té shmangur ose



pakésuar kércénimet e identifikuara;

d) veprimtarité e lejuara brenda zonés sé mbrojtur;

dh) veprimtarité e duhura pér zonat pérreth, duke pérfshiré ato né zonat buferike
dhe mé tej;

e) kushtet pér kontrollin e turizmit dhe té shérbimeve té tjera;

€) té dhénat pér pronésiné e méparshme té truallit dhe té drejtat pér té pérdorur
elementét e diversitetit biologjik brenda tij, duke pérfshiré veprimtarité tradicionale pér
jetesén e popullatés ose té bashkésisé vendore;

f) kushtet pér té zhvilluar veprimtari tradicionale pér jetesé, té zonés ose té
elementéve té diversitetit biologjik brenda saj, nése ato nuk bien ndesh me objektivat e
administrimit té zonés sé mbrojtur;

g) kushtet pér té ndaré pérfitimet nga krijimi dhe administrimi i zonés sé mbrojtur,
vecanérisht, me bashkésité dhe popullatat vendore;

gj) kushtet pér kérkim shkencor, inventarizim dhe monitorim;

h) burimet financiare, duke pérfshiré ato gé sjellin fitim;

i) kushte té tjera té vecanta pér zonén né fjalé.

5. Planet e menaxhimit té zonés sé mbrojtur do té rishihen dhe do té ripunohen
periodikisht, né pérputhje me nevojat e kohés.

Neni 16
Detyrat e Ministrisé sé Mjedisit pér shpalljen e zonave té mbrojtura

Ministria e Mjedisit:

a) harton dhe publikon planin e zonave, gé do té shpallen t& mbrojtura, pasi merr
edhe mendimin e organeve té geverisjes vendore;

b) jep njoftime publike pér zonat e mbrojtura, t€ miratuara, pér monumentet
natyrore, pér drurét e mbrojtur, pér llojet e biméve dhe té kafshéve, vecanérisht té
mbrojtura, pér gjetjet minerare dhe paleonotologjike, duke pércaktuar me hollési kushtet
pér mbrojtjen e tyre;

c) miraton dhe shpall planet pér menaxhimin e zonave té mbrojtura, si dhe
programet pér mbrojtjen e llojeve té biméve dhe kafshéve, vecanérisht té rrezikuara, pér
burimet ujore dhe ligenet natyrore e artificiale né kéto zona.

2. Planet e menaxhimit dhe programet e mbrojtjes hartohen né bashképunim me
institucionet administruese dhe me pronarét e objekteve té pérfshira né zonat e mbrojtura.
3. Pronarét dhe pérdoruesit e tokés, qé do té shpallet zoné e mbrojtur, si dhe ¢do person
ose autoritet, gé ka interesa né zoné, kané té drejté té ngrené kundérshtime ndaj synimit
pér ta shpallur zoné té mbrojtur. Kundérshtimet paragiten me shkrim né Ministriné e
Mijedisit brenda 30 ditéve nga data e njoftimit té synimit.

4. Ministria e Mjedisit shgyrton kundérshtimet dhe, brenda 1 muaji, njofton té interesuarit
pér vendimin e marré. Kundér vendimit té Ministrisé, té interesuarit kané té drejté, brenda
15 ditéve, té ankohen né gjykatén e rrethit.

5. Nga njoftimi i planit pér shpalljen e njé territori zoné e mbrojtur e deri né hyrjen né
fuqgi té vendimit gé e shpall até zoné té mbrojtur, pronaréve dhe pérdoruesve té tokés,
pyjeve, kullotave, u ndalohen ndérhyrjet, gé ndryshojné ose démtojné gjendjen dhe vlerat
natyrore té territorit, té propozuar pér mbrojtje.



Neni 17
Zbatimi i planit té menaxhimit

1. Planet e menaxhimit dhe programet e mbrojtjes zbatohen nga administrata e ruajtjes sé
Zonés.

2. Pér té ndjekur zbatimin e planeve té menaxhimit né zonat e mbrojtura ngrihen
komitetet e menaxhimit. Pérbérja, funksionet, detyrat dhe pérgjegjésité e kétyre
komiteteve pércaktohen me vendim té Késhillit té Ministrave.

3. Pér zbatimin e planeve t& menaxhimit mund té angazhohen institucione publike dhe
private, persona juridiké, vendas ose té huaj, organizata jofitimprurése mjedisore, duke
zbatuar rregullat dhe procedurat e konkurrimit e té tenderimit.

Neni 18
Pronésia né zonat e mbrojtura

1. Zonat e mbrojtura shpallen ato territore gé jané proné publike, bashkiake, komunale
dhe né raste té vecanta proné private.

2. Pér interesa té vecanté té mbrojtjes sé natyrés e biodiversitetit, né pérbérje té zonave té
mbrojtura pérfshihen edhe toka, pyje, kullota, etj., private, duke marré, né cdo rast,
pélgimin e pronarit.

3. Territoret dhe objektet private, té pérfshira né zonat e mbrojtura, mbeten proné e
pronarit privat. Ato administrohen e pérdoren prej tij ose prej pérdoruesit té ligjshém,
vetém sipas kérkesave té planit t¢ menaxhimit té zonés, té miratuar nga Ministria e
Mijedisit.

4. Pronaréve privaté, prona e té ciléve pérfshihet brenda territorit té zonés sé mbrojtur,
me hyrjen né fuqi té kétij ligji, u njihet e drejta e administrimit dhe pérdorimit té saj,
sipas kérkesave té planit t¢ menaxhimit. Né rast se pronarét nuk jané dakord, kané té
drejté té kérkojné kompensimin me vleré ose me njé sipérfage tjetér ose ia shesin shtetit,
sipas legjislacionit né fugqi.

5. Monumentet natyrore, proné publike, jané té patjetérsueshme.

Neni 19
Pérdoruesit e zonave té mbrojtura

1. Pronarét privaté, pronat e té ciléve jané pérfshiré né zonén e mbrojtur, si dhe
pérdoruesit e kétyre pronave marrin pjesé né planifikimin, ruajtjen dhe pérdorimin e
burimeve natyrore té zonés. Ata detyrohen té bashképunojné me administratén e zonés
dhe té zbatojné me pérpikéri rregullat e caktuara, planet e menaxhimit dhe programet e
hartuara pér zhvillimin e géndrueshém té zonés.

2. Veprimtarité dhe ndértimet né zonat e mbrojtura béhen vetém sipas kérkesave té kétij
ligji, né pérputhje me planin e menaxhimit dhe pasi té jeté marré leja e mjedisit. Pér
ndértimet gé jané béré ose béhen né kundérshtim me kété ligj, zbatohet ligji nr.8405, daté
17.9.1998 “Pér urbanistikén”, i ndryshuar.

3. Veprimtarité ekonomike e shogérore, projektet qé synojné té zbatohen né njé zoné té
mbrojtur, pajisen me leje mjedisi, pasi té paragesin studimin pérkatés dhe raportin e ploté
té vlerésimit té ndikimit né mjedis.



4. Té gjitha ndértimet publike, private e turistike né territorin e zonave té mbrojtura,
béhen né bazé té studimeve dhe planeve rregulluese té pérgjithshme, té cilat miratohen
nga Keéshilli i Rregullimit té Territorit té Republikés sé Shqipérisé.

5. Administrata e zonave té mbrojtura, inspektorét e mjedisit, organet e geverisjes
vendore, né bashképunim me Policiné e Shtetit dhe até ndértimore ndalojné zbatimin e
projekteve e té veprimtarive me ndikim né mjedis dhe gé bien ndesh me planin e
menaxhimit té zonés.

6. Personat juridiké e fiziké, gé kryejné veprimtari té lejuara né territorin e zonave té
mbrojtura, me hyrjen né fuqi té kétij ligji, jané té detyruar té lidhin kontraté me
institucionet administruese pér ushtrimin e veprimtarisé, kundrejt pagesave pérkatése.

Neni 20
Monitorimi i zonave té mbrojtura

1. Ministria e Mjedisit harton objektivat e monitorimit té zonave té mbrojtura, drejton
organizimin dhe realizimin e tyre dhe pérpunon e publikon rezultatet e monitorimit.

2. Né zbatimin e programeve té monitorimit, Ministria angazhon institucione publike ose
private né pérputhje me rregullat e procedurat e konkurrimit e té tenderimit. Subjektet e
angazhuara né monitorim dérgojné né Ministri té dhénat e monitorimit.

3. Subjektet qé kryejné veprimtari té lejuar né zonat e mbrojtura jané té detyruara té
monitorojné, sipas kérkesave té programit t& monitorimit t& zonés dhe té publikojné té
dhénat e kétij monitorimi.

Neni 21
Skedimi dhe shénimi i zonave té mbrojtura

1. Ministria e Mjedisit pércakton ményrén e shénimit té zonave té mbrojtura né terren dhe
né harta.

2. Pér markimin dhe shénimin e zonave té mbrojtura pérdoret stema e Republikés sé
Shqipérisé.

3. Ministria e Mjedisit njofton organet pérkatése gjeodezike dhe kartografike pér cdo
shpallje, ndryshim ose hegje té statusit té cdo zone té mbrojtur.

4. Zonat e mbrojtura shénohen né skedarin gendror té Ministrisé sé Mjedisit, i cili do té
ngrinet duke shfrytézuar té dhénat e institucioneve pérkatése shtetérore dhe té
institucioneve té tjera té specializuara.

5. Ministria e Mjedisit harton dhe miraton rregullat pér ndértimin, funksionimin dhe
shfrytézimin e skedarit gendror.

6. Skedari gendror éshté publik dhe kushdo mund ta pérdoré me leje dhe né prani té
punonjésit té autorizuar.

Neni 22
Heqgja dhe ndryshimi i statusit té zonés sé mbrojtur dhe zonés sé saj buferike

1. Njé zone té mbrojtur i higet ose i ndryshohet statusi i mbrojtjes, sipas kétij ligji, kur
kané ndryshuar rrethanat dhe géllimi pér té cilat ajo e fitoi kété status.
2. Heqja e statusit té njé zone té mbrojtur béhet me vendim té Késhillit té Ministrave, me



propozimin e Ministrisé sé Mijedisit, pas marrjes s& mendimit nga institucionet e
specializuara, organet e geverisjes vendore, organizatat jofitimprurése dhe nga pronarét
privaté kur né zonén e mbrojtur do té pérfshihen edhe pronat e tyre.
3. Me hegjen e statusit té njé zone t& mbrojtur pushon sé geni edhe zona e saj buferike.
4. Né propozimin pér hegjen e statusit té njé zone té mbrojtur do té pérfshihen:

a) argumentimi pér hegjen e statusit;

b) vlerésimi i ndikimit né mjedis, gé pasqyron ndikimin né kategorizimin
ekzistues té zonés sé mbrojtur né biodiversitetin dhe popullatat ose bashkésité vendore;

c) pérshkrimi i masave zbutése;

¢) rezultatet e proceseve té bashkérendimit dhe késhillimit me grupet e interesit té
shogérisé civile, vecanérisht me popullatat ose bashkésité brenda dhe pérreth zonés sé
mbrojtur, duke pérfshiré njé pérmbledhje t€ komenteve té marra dhe reflektimin né
propozim.

Neni 23
Administrata e zonés sé mbrojtur

1. Autoriteti shtetéror, gé ngarkohet pér administrimin e njé zone té mbrojtur dhe
administrata e zonés sé mbrojtur caktohen né vendimin e Késhillit t& Ministrave pér
shpalljen e zonés sé mbrojtur.

2. Pérbérja, struktura, detyrat, pérgjegjésité dhe funksionimi i administratés pér cdo
kategori té zonave té mbrojtura, miratohen nga Késhilli i Ministrave.

3. Me miratimin e kétij ligji strukturat e ngritura deri mé sot pér administrimin e zonave
té mbrojtura kalojné, gradualisht, né varési té institucioneve té pércaktuara, sipas pikés 1
té kétij neni.

4. (e shfugizuar)

Neni 24
E drejta pér té vizituar zonat e mbrojtura

Kushdo ka té drejté té vizitojé zonat e mbrojtura, me kusht gé té respektojé té drejtat e
ligjshme té pronarit ose té pérdoruesit té tokés, detyrimet ligjore, gé rrjedhin nga ky ligj,
rregullat e vendosura nga administrata e ruajtjes sé zonés dhe ligjet e tjera, qé pércaktojné
detyrime ligjore pér ruajtjen e pronés.

Neni 25
Veprimtarité né zonat e mbrojtura

1. Né zonat e mbrojtura mund té zhvillohen veprimtari ekonomike, shogérore, turistike,
kérkimore-shkencore etj., sipas kérkesave té kétij ligji.

2. Organet gendrore dhe té pushtetit vendor nxitin dhe pérkrahin nisma, projekte,
programe e veprimtari, gé synojné pérmirésimin e treguesve ekologjiké e natyroré té njé
zone té mbrojtur ose gé ndikojné pozitivisht né to.

3. Né zonat e mbrojtura, veprimtarité mund té ushtrohen vetém pasi té jeté marré mé paré
leja e mjedisit ose pasi té jeté marré miratimi i organit té€ mbrojtjes sé zonés, né rastet kur
kjo kérkohet shprehimisht nga ky ligj.



Neni 26
Objektivat e rrjetit pérfagésues té zonave té mbrojtura

Objektivat e pérgjithshém té rrjetit pérfagésues jané:

a) té mbrojé drejtimet e zhvillimit té tanishém dhe té ardhshém té vendit
népérmjet ruajtjes dhe, kur éshté e nevojshme, népérmjet restaurimit té ekosistemeve,
habitateve dhe peizazheve pérfagésuese, si edhe integrimit té€ administrimit té tyre né
politikat, planet, programet dhe veprimtarité geveritare, né nivel kombétar, rajonal dhe
vendor;

b) té sigurojé pérdorimin e géndrueshém té elementéve té diversitetit biologjik,
népérmjet pérfshirjes sé bashkésive vendore né vendimmarrje dhe veprimtari té tjera qé
lidhen me zonat e mbrojtura, qé pérfshijné caktimin dhe pérvijézimin e zonave, hartimin
e planeve té administrimit té integruar dhe drejtimin e zonave té mbrojtura.

Neni 27
Zhvillimi, planifikimi, bashkérendimi dhe drejtimi i rrjetit pérfagésues

1. Ministria e Mjedisit bashkérendon ngritjen e rrjetit pérfagésues té zonave té mbrojtura.
2. Planifikimi, bashkérendimi dhe drejtimi i rrjetit pérfagésues specifikohen né njé plan
administrimi té rrjetit, gé ripunohet periodikisht dhe u vihet né dispozicion organeve
shtetérore dhe shogériseé civile.
3. Plani i administrimit té rrjetit pérfagésues pérfshin:

a) objektivat e rrjetit;

b) kontributin e secilés zoné té mbrojtur né arritjen e objektivave té rrjetit
pérfagésues dhe atyre té rrjetit ekologjik;

c) mangésité né mbulimin e té gjitha zonave me vleré né rrjetin pérfagésues;

¢) planveprimin pér té zbatuar dhe zhvilluar mé tej rrjetin pérfagésues.
4. Buxhetet gé mbéshtesin ngritjen e rrjetit pérfagésues, por edhe té zonave té mbrojtura,
sigurohen nga burime financiare shtetérore dhe nga donatorét.

Neni 28
Dispozita té pérgjithshme pér zonat e mbrojtura

Krijimi i zonave té mbrojtura béhet né pérputhje me planin e administrimit té rrjetit
pérfagésues té zonave té mbrojtura dhe me planin e administrimit té rrjetit ekologjik té
vendit.

Neni 29
Objektivat e rrjetit ekologjik

Rrjeti ekologjik shqiptar krijohet pér té mbajtur ose rivendosur njé status té favorshém
ruajtjeje pér ekosistemet, habitatet dhe peizazhet.



Neni 30
Elementet e rrjetit ekologjik

Rrjeti ekologjik formohet nga:

a) zona e vet gendrore, me réndési botérore, rajonale dhe kombétare pér ruajtjen e
diversitetit biologjik, gé pérfshijné ekosisteme natyrore e gjysménatyrore, habitate dhe
peizazhe. Zona gendrore pérfshin elementé té rrjetit pérfagésues té zonave té mbrojtura;

b) korridoret, pér té pérmirésuar lidhjen e zonave gendrore, duke mbéshtetur
lévizjen e llojeve;

C) zonat e restaurimit ose té rehabilitimit;

¢) zonat buferike, pér té mbéshtetur dhe mbrojtur rrjetin ekologjik nga ndikimet e
jashtme dhe ku brenda tyre té promovohet zhvillimi i géndrueshém dhe ekologjik.

Neni 31
Zhvillimi, planifikimi, bashkérendimi dhe drejtimi i rrjetit ekologjik

Ministria e Mjedisit bashkérendon né ngritjen e rrjetit ekologjik.
2. Planifikimi, bashkérendimi dhe drejtimi i rrjetit ekologjik specifikohen né njé plan
administrimi té rrjetit, i cili ripunohet periodikisht dhe vihet né dispozion té organeve
shtetérore dhe shogériseé civile.
Plani i administrimit té rrjetit pércakton:

a) objektivat e rrjetit;

b) kontributin e secilit element té rrjetit pér té arritur kéta objektiva;

C) mangésité e rrjetit;

¢) planveprimin pér té arritur objektivat.
4. Plani i administrimit té rrjetit miratohet me vendim té Késhillit t&¢ Ministrave.
5. Politikat, planet dhe programet geveritare, si edhe vendimmarrja né nivele kombétare,
rajonale dhe vendore sigurojné integritetin e rrjetit ekologjik.

Neni 32
Sanksionet

1. Shkeljet e dispozitave té kétij ligji, q& nuk pérbéjné vepér penale, pérbéjné
kundérvajtje administrative.

2. Llojet e shkeljeve dhe té masave, si dhe subjektet gé konstatojné shkeljet dhe japin
masat pérkatése pércaktohen me vendim té Késhillit t& Ministrave.

Neni 33
Aktet nénligjore

Ngarkohen Késhilli i Ministrave dhe ministrité pérkatése té nxjerrin aktet nénligjore pér
zbatimin e Kkétij ligji.

Neni 34
Shfugizime



Nenet 12, 20 pika 2, 37 pika 2 dhe 41 té ligjit nr.7623, daté 13.10.1992 "Pér pyjet dhe
policiné e shérbimit pyjor”, si dhe nenet 8 shkronja "c", 10 dhe 13 té ligjit nr.7875, daté
23.11.1994 "Pér mbrojtjen e faunés sé egér dhe gjuetiné" shfugizohen.

Neni 35
Ky ligj hyn né fuqi 15 dité pas botimit né Fletoren Zyrtare.

Shpallur me dekretin nr.3380, daté 24.6.2002, té Presidentit té Republikés sé
Shqipérisé, Rexhep Meidani.



